
کراچی (اسٹاف رپورٹر)چیف سیکریٹری سندھ میجر ریٹائرڈ اعظم سلیمان خان کی صدارت میں اہم اجلاس سندھ

سیکریٹریٹ میں منعقد ہوا۔ اجلاس میں صوبے میں لگے آر او پلانٹس کی بحالی اونئے آر او پلانٹس لگانے کے متعلق

بریفنگ دی گئی۔ محکمہ اسپیشل انیشیٹو اور لوکل گورنمنٹ سے پبلک ہیلتھ اور دیگر محکموں کو منتقل ہونے والے

منصوبوں پر بھی بریفنگ دی گئی۔ چیف سیکریٹری سندھ میجر ریٹائرڈ اعظم سلیمان خان نے کہا کہ واٹر کمیشن کے

احکامات کی روشنی میں تمام آر او پلانٹس اور دیگر منصوبوں کو متعلقہ محکموں کو منتقل کیا جائے گا۔ انہوننے کہا کہ

آر او پلانٹس کو فعال کر کے عوام کو میٹھے پانی کی سہولت فراہم کی جائے گی انہوننے متعلقہ افسران کو ہدایت

کرتے ہوئے کہا کہ آر او پلانٹس کی بحالی میں کسی قسم کی کوتاہی برداشت نہیں کی جائے گی۔ چیف سیکریٹری سندھ

میجر ریٹائرڈ اعظم سلیمان خان نے مٹھی اور اسلام کوٹ میں لگے آر او پلانٹس کے آپریشن پر سخت برہمی کا اظہار

کیا اور سیکریٹری پبلک ہیلتھ انجینئرنگ کو ہدایت دی کے مٹھی اور اسلام کوٹ میں لگے آر او پلانٹس پر 7 روز میں جامع

رپورٹ پیش کی جائے۔ اجلاس میں چیئرمین پلاننگ اینڈ ڈویلپمینٹ بورڈ، سیکریٹری توانائی، سیکریٹری پبلک ہیلتھ

انجینئرنگ اور دیگر شریک تھے۔

